
Сана дьыллааҕы бырааһынньык сценарийа, 2022 сылы көрсүү

(Саҥа дьыллааҕы музыка тыаһыыр)

1 ыытааччы

Күндү доҕоттор! 

Ыҥырабыт барыгытын ,

Күлүмүрдүү киэргэммит 

Дьикти кэрэ харыйаҕа. 

Ыҥырабыт

Ырыа – тойук бэлэхтии, 

Көрү – нары көҕүлүү, 

Саҥа дьылы уруйдуу! 

2 ыытааччы

- Үүммүт дьоро киэһэнэн, аламаҕай маҥан күнүнэн, саргылаах Саҥа дьылынан күндү 
доҕотторбут!

1 ыытааччы

- Саргылаах Саҥа дьылынан, төрөөбүт төрүт сирбит бүгүҥҥүтэ уонна кэлэр кэскиллээх, 
эрчимнээх эдэр ыччата!

2 ыытааччы

- Саргы – дьаалы төрүттэнэр, дьол – соргу тосхойор, күлүмүрдэс көмүс уоттаах Саҥа дьыл  
киэһэтэ чугаһаан кэлбитинэн бука барыгытын уруйдуубут! 

1 ыытааччы

- Баҕарабыт эһиэхэ бу кэлэр 2022 сыл үөрүүнү – көтүүнү, доруобуйаны, ситиһиилээх, 
айымньылаах үөрэҕи-үлэни үтэн кэлиэхтин. Бу сылга санаабыт санааҕыт туоллун, дьол – 
соргу тосхойдун! 

Ыытааччылар тэҥҥэ

-Саҥа дьылынан! Саҥа дьолунан! 

2 ыытааччы



- Билигин саамай кылгас күннээх уонна уһун түүннээх кыыдааннаах кырыа кыһын кэмэ. 
Ол эрээри биьиги бу дьыл кэмин олус сөбүлүүбүт, тоҕо диэтэр бу бириэмэҕэ биһиэхэ 
Саҥа дьылбыт салаллан кэлэр уонна кинини кытта үөрүү - көтүү, дьол-соргу, саҥа 
уларыйыы, дьоллоох түгэннэр тосхойоллор.

1 ыытааччы

-Билэҕит дуо, оҕолоор, былырыыҥҥы 2020 сыл тохсунньу 12 кунуттэн бүгүҥҥү 2021 сыл 
ахсынньы 25 күнүгэр дылы интернаппыт 227 күн үлэлээбит, 48 оҕо олорбут.

2 ыытааччы

- Өйдүүгүт дуо, оҕолоор, оруобуна биир сыл анараа өттүгэр 2020 сыл ахсынньы 25 
күнүгэр халлаан -54 кыраадыс тымныы эбит. Бу күн гимназиябыт тэриллибитэ 25 сыллаах 
юбилейын карантин усулуобуйатыгар дистанционнай форматтаах онлайн ыыппыппыт.  Бу 
күн интернакка 26 оҕо баар этэ. Халлаан тымныыта бэрт буолан, юбилейга интернат 
оҕолоро бука бары таксинан барбыттара - кэлбиттэрэ.

1 ыытааччы

- Саас гимназияны бүтэрэннэр, икки выпускниктарбыт, Федоров Фира уонна Андросов 
Вася, оҕо саастыын арахсан, төрөөбүт түөлбэлэриттэн куорсун анньынан, көччөх буолан 
көппүттэр. Кинилэр иккиэн бу күһүн орто анал үөрэх тэрилтэтин студеннара буолбуттар. 

2 ыытааччы

- Бүгүҥҥү күҥҥэ төннөн кэллэххэ, грипп ыарыыны кыайан, тымныыттан тумантан  
чаҕыйбакка, интернакка 36 оҕо бырааһынньыктаары симэммит харыйа тула муһунна.

1 ыытааччы

- Саҥа Дьылы үөрэххэ дьоһун ситиһиилээх көрсөөрү, интернат оҕолоро бары 
«Новогодняя пятерка» конкурска кыттан, нуучча тылыгар уонна математикаҕа элбэх 
туйгун сыананы ыларга күрэхтэстилэр. 

2 ыытааччы

- Дьэ билигин конкурс түмүгүн таһаарар долгутуулаах түгэн үүннэ. Тылы биэрэбит 
Таисия Васильевнаҕа.

Таисия Васильевна «Новогодняя пятерка» конкурс түмүгүн биллэрэр.

Математикаҕа

5 кылаастарга ахсынньы ый устатыгар 6 туйгун сыаналаах Семен Гуляев эрэллээхтик 
бастаата!

6 кылааска – 5 туйгун сыаналаах Денис Исаков бастаата!

7 кылаастарга – 6 туйгун сыаналаах Айаал Сидоров!

8 кылаастарга – 7 туйгун сыаналаах Коля Аммосов!

9 кылаастарга – 5 туйгун сыаналаах Артем Татаринов бастаата!

10 кылаастарга – түмүк тахсыбата



11 кылаастарга – 3 туйгун сыананы ылбыт Саша Местников кыайыылаах буолла!

(Бириис туттарыы, хаартыскаҕа түһүү)

Нуучча тылын түмүгэ

5 кылаастарга бастаата Семен Гуляев, кини рекорднай 8 туйгун сыаналаах!

6 кылааска бастаата Дамир Местников, кини 5 туйгун сыаналаах!

7 кылаастарга бастаата 5 туйгуннаах Сайаан Егоров!

8 кылаастарга 6 туйгун сыаналаах Айхал Егоров бастыҥ буолла

9 кылаастарга түмүк тахсыбата

10 кылааска бастыҥ - 8 туйгун сыаналаах Стас Гуляев!

11 кылааска - 3 биэстээх Дима Васильев бастаата!

(Бириис туттарыы, хаартыскаҕа түһүү)

1 ыытааччы

- Бука бары Тымныы оҕонньору уонна Хаарчаананы ыцырыаххайыҥ. 

 Манна Тымныы о5онньор, Хаарчаана бэйэлэрин программалара:

- Эҕэрдэ

- Хаарчаана ырыата

- Оҕолорго Саҥа дьыллааҕы бэлэхтэр

- Тымныы оҕонньор видеоконкурс, фотоконкурс уонна уруһуй конкурсун түмүктэрин 
биллэрэр, кыайыылаахтарга анал бириистэри туттарар 

Тахсан бараллар.

2 ыытааччы

Быйылгы 2021 сыл хаһаайына Оҕус бэйэтин бүрүстүөлүн Тигрга туттарар кэмэ ыган 
тиийэн кэллэ. Билигин Тигр сылыгар төрөөбүт оҕолорго, үүнэр сылбыт бэлиэлэрэ 
тигреноктарга курэхтэһии ыытыллар.

(Тигреноктар конкурстарын Уолан сүбэ ыытар, барыларыгар бириис туттарыы)

1 ыытааччы

Кэлэр кэскил дьиктилэрин 

Кэрэ уйгу быйаҥнарын

Үгүс кэһии тутуулаах

Тиийэн кэллиҥ сандааран

Үүнэн иһэр эрэлбит 

Саҥа дьылбыт барахсан!



2 ыытааччы

Ыллыктаах санаалар 

Ылланан ыраахха көттүлэр

Кэрэчээн иэйиилэр 

Кэпсэнэн кэккэлээн истилэр

1 ыытааччы

Кэллэ кэрэ да киэһэ

Көмүс,алмаас уотун тиһэн, 

Күллэ Саҥа дьыл киэһэ.

2 ыытааччы

Сардаҥалаах Саҥа дьыл 

Салаллан, саргылан.

Күлүмнээ,көрүлээ, 

Күн көҕүн эн салай.

Саҥа дьыл,Саҥа дьыл 

Сандаарыччы тыган аас. 

Ааһар дьыл хаалларбыт

Аргыарын сабан аас,

Саҥа дьыл! 

1 ыытааччы

 Ким бары мичээрдиир,

 Ким бары ыллыыр-туойар,

 Дьон бары айхаллыыр,

 Дьол – үөрүү биһиэхэ ыалдьыттыыр

2 ыытааччы

  Саҥа күн кэриэтэ

  Биир сылбыт көтөн ааста

  Ол аата биһиэхэ 

  Үөрүүлээх күммүт үүннэ

  Саҥа дьылга үөрүүбүтүн



  Чугас дьоннуун үллэстиэххэ

  Саҥа сылга сырдык дьолу

  Бары эрэнэ күүтүөххэ.

1 ыытааччы

Күндү доҕоттор, Саҥа дьылы көрсөр үөрүүлээх киэһэбит мааны астаах остуолугар 
ыҥырабыт.

2 ыытааччы

Минньигэс астаах остуол тула олорон көрү – нары, үөрүүнү көтүүнү салгыаҕыҥ.

1 ыытааччы

Үөрүүлээх киэһэни ыыттылар Саша Местников, Дима Васильев.


